MB Terengganu Bertemu Perdana Menteri Di Putrajaya

PUTRAJAYA, 14 Mei (Bernama) -- Menteri Besar Terengganu yang baharu Datuk Ahmad
Razif Abdul Rahman hari ini bertemu Perdana Menteri Datuk Seri Najib Tun Razak di
Bangunan Perdana Putra di sini.

Turut menyertai beliau dalam pertemuan kira-kira sejam itu ialah 13 Anggota Dewan
Undangan Negeri (Adun) Terengganu dan Speaker DUN Terengganu Mohd Zubir Embong.

Pertemuan berkaitan perkembangan terbaru politik di Terengganu turut disertai Timbalan
Perdana Menteri Tan Sri Muhyiddin Yassin, Menteri Komunikasi dan Multimedia Datuk
Seri Ahmad Shabery Cheek dan Setiausaha Agung Umno Datuk Seri Tengku Adnan Tengku
Mansor.

